
ᓇᓗᓇᐃᖅᓯᔾᔪᑏᑦ 

 
 
ᐃᓄᐃᑦ ᐅᖃᐅᓯᖏᓐᓂᒃ ᓴᐳᒥᑦᑎᓂᕐᒧᑦ ᐱᖁᔭᖅ ᐃᓚᒋᔭᐅᕗᖅ ᓄᓇᕗᒻᒥ ᐱᒻᒪᕆᐅᓛᖑᖃᑕᐅᓪᓗᓂ ᒪᓕᒐᐅᕗᖅ, 

ᐋᖅᑭᒃᓯᒪᓪᓗᓂ ᐱᔪᓐᓇᐅᑎᒋᔭᐅᓪᓗᓂ ᐃᓄᒃᑐᑦ ᐅᖃᓚᒍᓐᓇᓂᕐᒥᒃ ᐊᒻᒪᓗ ᐱᓕᕆᔾᔪᑎᒋᔭᐅᔪᓐᓇᖅᑐᓂᒃ 

ᐊᔾᔨᒌᓐᖏᑦᑐᓄᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐊᒻᒪᓗ ᐊᑐᓪᓚᕆᑦᑐᓂᒃ ᑖᒃᑯᐊ ᐱᔪᓐᓇᐅᑎᐅᔪᑦ ᐊᑐᖅᑕᐅᔪᓐᓇᖅᑯᑦ.       

 

ᑖᓐᓇ ᒪᓕᒐᖅ ᓇᓗᓇᐃᖅᓯᓯᒪᑦᑎᐊᖅᑐᖅ ᑕᒪᓐᓇ ᐃᓄᒃᑐᑦ ᒪᓕᓪᓚᕆᒃᑲᔭᖅᑯᖅ ᐱᔪᒥᓇᖅᑑᔪᓐᓇᖅᑯᖅ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᖃᓄᐃᓕᖓᑎᑦᑎᒋᐊᕐᓂᖏᓐᓄᑦ ᖁᕝᕙᐸᓪᓕᐊᔪᓐᓇᕆᐊᖃᕐᓂᖓᓄᑦ ᑕᒪᓐᓇ ᐃᓄᐃᑦ ᐅᖃᐅᓯᖓ 

ᒐᕙᒪᒃᑯᓐᓂᑦ, ᐃᓕᓐᓂᐊᓂᕐᒧᑦ ᐊᑐᖅᑕᐅᕙᑦᑐᒧᑦ ᐊᒻᒪᓗ ᑖᒃᑯᐊ ᑎᒥᐅᔪᑦ ᐱᔨᑦᓯᕐᓂᖏᑎᒍᑦ, ᒪᑯᓄᖓᓗ 

ᐊᐅᓚᑕᐅᕙᑦᑐᓄᑦ, ᑭᒃᑯᑐᐃᓐᓇᕐᓄᑦ ᑐᕌᖓᑎᑕᐅᓕᕐᓗᑎᒃ.      

 

ᐊᐅᓚᑦᑎᐊᕐᓂᐊᑐᐊᖅᑲᑦ, ᑖᒃᑯᐊ ᖃᓄᐃᓕᖓᑎᒋᐊᖅᑕᖏᑎᒍᑦ ᒐᕙᒪᒃᑯᑦ ᓴᐳᔾᔨᓂᕐᒧᑦ ᐃᓄᒃᑐᑦ ᐊᑐᕆᐊᖃᕐᓂᐊᖅᑯᑦ 

ᒪᕐᕉᓐᓂᒃ ᑎᑎᕋᐅᓯᐅᔪᓂᒃ ᐊᒻᒪᓗ ᑖᒃᑯᓂᖓ ᓄᓇᓕᖏᑕ ᐅᖃᐅᓯᖏᓐᓂᒃ ᐊᑐᕐᓗᑎᒃ ᓄᓇᕗᒻᒥ. ᓱᓕᑦᑕᐅᖅ ᐊᒥᓲᒋᕗᑦ 

ᑕᒪᒃᑯᐊ ᐱᓕᕆᕙᒻᒥᔪᑦ ᑕᒪᑐᒥᖓ ᖃᐅᔨᒃᑲᖅᑕᐅᒋᐊᖃᖅᑯᑦ.      

 

ᑖᓐᓇ ᐱᔾᔪᑎᒋᓪᓗᒍ, ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᑦᑎᓂᕐᒧᑦ ᐱᖁᔭᖅ ᐃᓚᓕᐅᔾᔨᓯᒪᕗᖅ ᐅᑯᓂᖓ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ, ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᖃᖅᑐᑦ ᐊᔾᔨᒌᓐᖏᑦᑐᓂᒃ ᐱᔪᓐᓇᐅᑎᖃᖅᑐᑎᒃ ᐊᒻᒪᓗ 

ᐃᓛᒃᑰᖅᑐᑎᒃ ᐱᒻᒪᕆᐅᔪᓂᒃ ᐋᖅᑮᔪᓐᓇᖅᑐᑎᒃ ᑕᒪᑐᒥᖓ ᐃᓄᒃᑐᑦ ᐱᔾᔪᑎᒋᓪᓗᒋᑦ ᓄᓇᕗᒻᒥᐅᓕᒫᑦ.          

 

ᐃᓚᖏᑦ ᐱᒻᒪᕆᐅᔪᑦ ᑕᐃᒎᓯᓕᐅᖅᑏᑦ ᐱᓕᕆᐊᕆᔭᕆᐊᖃᖅᑕᖏᑦ ᒪᓕᑦᑐᒍ ᒪᓕᒐᖅ ᐅᕝᕙᐅᕗᑦ:    

 ᐋᖅᑭᒃᓱᐃᓗᑎᒃ ᐊᒻᒪ ᐊᖏᕐᓗᑎᒃ ᐋᖅᑭᑦᑕᐅᓯᒪᔪᒥᒃ ᑕᐃᒎᓯᒥᒃ ᐊᒻᒪ ᑐᑭᖓᓂᒃ ᐃᓄᒃᑐᑦ;      

 ᖃᐅᔨᓇᓱᖃᑦᑕᕐᓗᑎᒃ ᐊᒻᒪ ᑎᑎᕋᖃᑕᕐᓗᑎᒃ ᐃᓄᑦᑎᑐᓪᓚᕆᒃ ᑕᐃᒎᓯᑐᖃᕐᓂᒃ;   

 ᐋᖅᑭᒃᓱᐃᓗᑎᒃ ᑕᐃᒎᓯᐅᓕᖅᑐᓂᒃ ᑕᒪᓐᓇ ᐋᖅᑭᒃᓯᒪᓂᖓ ᐅᖃᐅᓯᑉ ᐱᐅᓂᖅᐹᒃᑯᑦ ᑎᒍᒥᐊᖏᓐᓇᕐᓗᒍ;     

 ᐃᑲᔪᖅᑐᕐᓗᒋᑦ ᒐᕙᒪᒃᑯᑦ, ᐊᐅᓚᑦᑎᔪᑦ ᓇᒻᒥᓂᖁᑎᓖᑦ ᐊᒻᒪᓗ ᐊᓯᖏᑦ ᑲᑐᔾᔨᖃᑎᒌᖑᔪᑦ ᐋᖅᑭᒃᓱᐃᓂᕐᒧᑦ 

ᑕᐃᒎᓯᕐᓂᒃ, ᐱᔪᓐᓇᖅᑕᖏᑎᒍᑦ ᐅᕝᕙᓘᓐᓂᑦ ᖃᐅᔨᓇᓱᓐᓂᒃᑯᑦ;    

 ᐃᓕᓴᖅᓯᖃᑕᕐᓗᓂ ᐱᒻᒪᕆᐅᓂᕆᔭᖓᓂᒃ ᑲᔪᓯᑎᑦᑎᕙᓪᓕᐊᓂᖏᓐᓄᑦ ᓄᓇᕗᒻᒥᐅᑦ ᐱᕙᓪᓕᐊᓂᖓᓄᑦ 

ᐃᓄᒃᑐᑦ ᐅᖃᐅᓯᖅ ᐊᑐᕐᓗᒍ ᐃᓕᓴᖅᓯᖃᑦᑕᕐᓂᖅ;   

 ᖃᐅᔨᒐᓱᐊᕐᓗᒍ ᖃᓄᐃᓕᕐᓂᖓ ᐃᓄᐃᑦ ᐅᖃᐅᓯᖓ.   

 

ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᑦᑎᓂᕐᒧᑦ ᐱᖁᔭᖅ ᐃᒪᐃᑎᑦᑎᕗᖅ ᐅᑯᓂᖓ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᑐᓂᓯᖃᑦᑕᕆᐊᖃᖅᑯᑦ ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᒥᒃ ᐅᑯᓄᖓ ᓄᓇᕗᑦ ᒥᓂᔅᑕᖓᓐᓄᑦ ᐅᖃᐅᓯᓕᕆᓂᕐᒧᑦ ᐊᒻᒪᓗ 

ᒪᓕᒐᓕᐅᖅᑎᓄᑦ. ᐅᑯᐊ ᑕᕝᕙᓃᖃᓯᐅᑎᔪᑦ ᐅᓂᒃᑳᓕᐊᕆᓯᒪᔪᑦ ᐊᕐᕌᒍᖓᓄᑦ 2013-14ᒧᓪᓗ ᖃᓄᐃᓕᐅᖅᓯᒪᔭᖏᑦ 

ᓄᓇᕗᒻᒥᐅᓄᑦ ᓇᐃᓈᖅᓯᒪᓪᓗᑎᒃ ᑕᐃᒎᓯᓕᐅᖅᑏᑦ ᖃᓄᐃᓕᐅᖃᑕᖅᓯᒪᔭᖏᑦ ᐊᒻᒪ ᐱᔭᕇᖅᓯᒪᔭᖏᑦ ᑕᒪᓐᓇ ᒪᓕᑦᑐᒍ 

ᐱᒻᒪᕆᐅᔪᖅ ᐱᓕᕆᐊᕆᔭᕆᐊᖃᖅᑕᖓ. 

ᐊᑐᕆᐊᖃᖅᑕᖓ ᐱᓕᕆᐊᕆᔭᕆᐊᖃᖅᑕᖏᓐᓄᑦ ᐅᑯᐊ ᐃᓄᐃᑦ 
ᐅᖃᐅᓯᖏᓐᓄᑦ ᑕᐃᒎᓯᓕᐅᖅᑏᑦ 

 
ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᑦᑎᓂᕐᒧᑦ ᐱᖁᔭᖅ ᐋᖅᑭᒃᓯᓯᒪᕗᖅ ᐅᑯᓂᖓ ᐊᑐᕆᐊᖃᖅᑐᓂᒃ 

ᐱᓕᕆᐊᕆᔭᕆᐊᖃᖅᑕᖏᓐᓄᑦ ᐅᑯᐊ ᐃᓄᐃᑦ ᐅᖃᐅᓯᖏᓐᓄᑦ ᑕᐃᒎᓯᓕᐅᖅᑏᑦ. ᑕᐃᒪᓕ ᐅᕙᒍᑦ ᐋᖅᑭᒃᓯᒪᒐᑦᑕ 

ᓄᑖᖑᓪᓗᑕ ᑎᒥᐅᒐᑦᑕ, ᐅᑯᐊᓕ ᖃᓄᐃᓕᐅᕆᐊᖃᖅᑐᑦ ᐃᖃᓇᐃᔮᓕᒫᑦᑎᓐᓄᑦ ᒪᓕᑉᐸᑉᐸᕗᑦ.      

 ᐊᑲᐅᓂᖅᐹᒃᑯᑦ ᑐᓴᐅᒪᖃᑦᑕᐅᑎᓂᖅ ᐅᕝᕙᓘᓐᓂᑦ ᐱᔨᑦᓯᕈᑕᐅᓗᓂ ᐊᑐᖅᑕᐅᓗᓂ ᐃᓄᐃᑦ ᐅᖃᐅᓯᖓ;    

 ᑲᔪᓯᕙᓪᓕᐊᓗᓂ ᐱᐅᓯᕙᓪᓕᐊᓗᓂ ᐊᒻᒪ ᐱᐅᔪᒻᒪᕆᐅᓗᓂ ᐃᓕᓐᓂᐊᑎᑦᑎᔾᔪᑕᐅᔪᓐᓇᕐᓗᓂ, ᐊᑐᕐᓗᒍ, 

ᐱᐅᔫᓪᓗᓂ ᐊᒻᒪ ᐅᖃᐅᓯᓕᕆᓂᕐᒧᑦ ᐊᑐᖅᑕᐅᔪᓐᓇᕐᓗᓂ ᐃᓄᐃᑦ ᐅᖃᐅᓯᖓᓄᑦ ᑭᒃᑯᑐᐃᓐᓇᕐᓄᑦ ᐊᒻᒪ 

ᑐᕌᖓᔪᓐᓇᕐᓗᓂ ᓄᓇᓕᓐᓄᑦ;    

 ᓱᑲᓐᓂᖅᓴᐅᓗᓂ ᐱᕙᓪᓕᐊᑎᑦᑎᓂᕐᒧᑦ ᐃᓄᐃᑦ ᐅᖃᐅᓯᖓᓂᒃ, ᐃᓚᒋᓗᒍ ᒪᓐᓇ ᓄᑖᓂᒃ ᑕᐃᒎᓯᓕᐅᕐᓂᖅ;   

 ᐊᑲᐅᓈᑦᑎᐊᖅᑐᒃᑯᑦ ᑐᓴᐅᒪᖃᑦᑕᐅᑎᖃᑎᖃᕐᓗᓂ ᐊᒻᒪᓗ ᑕᒪᒃᑯᓂᖓ ᐅᖃᓪᓚᐸᑦᑐᓂᒃ ᐃᓄᐃ ᓄᓇᓕᖏᑕ 

ᐅᖃᐅᓯᖏᓐᓂᒃ ᐅᕝᕙᓘᓐᓂᑦ ᑎᑎᕋᕐᓂᕐᒥᒃ; ᐊᒻᒪᓗ    

 ᖃᐅᔨᓇᓱᑦᑎᐊᕐᓗᑎᒃ ᐊᒻᒪᓗ ᓂᕈᐊᕈᓐᓇᕐᓗᑎᒃ ᐊᑐᖅᑕᐅᓕᖁᔭᐅᔪᓂᒃ, ᖃᐅᔨᒋᐊᕐᓗᑎᒃ ᐅᕝᕙᓘᓐᓂᑦ 

ᐊᑐᕆᐊᕐᓗᑎᒃ ᐊᐅᓚᑦᑎᐊᕈᓐᓇᓂᖅᐹᖑᔮᖅᑐᒥᒃ ᑲᔪᓯᑎᑦᑎᑦᑎᐊᕈᓐᓇᖅᑐᒥᒃ ᐱᓕᕆᐊᕆᔭᕆᐊᖃᖅᑕᖏᓐᓄᑦ 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐊᒻᒪᓗ ᖃᓄᐃᓕᐅᕆᐊᖃᖅᑐᓂᒃ ᖃᐅᔨᓇᓱᐊᒃᑲᓐᓂᕐᓗᑎᒃ 

ᓯᓚᑖᓅᒐᓗᐊᖅ ᒪᓕᒐᐅᑉ ᐊᒻᒪ ᐊᑲᐅᓐᖏᓕᐅᕈᑎᓂᒃᑯᑦ ᐊᑦᑐᐃᓂᖃᕐᓂᐊᖅᑐᔮᓐᖏᑉᐸᑦ ᐃᓄᓐᓄᑦ ᐅᕝᕙᓘᓐᓂᑦ 

ᐃᓅᖃᑎᒌᓄᑦ.   

ᑕᐃᒎᓯᓕᐅᖅᑏᑦ ᖃᓄᐃᓕᐅᕆᐊᖃᖅᑕᖏᑦ   
ᐅᑯᐊᓕ ᐅᕙᓂ ᑎᑎᕋᖅᓯᒪᔪᑦ ᓇᐃᓈᖅᓯᒋᐊᖅᓯᒪᕗᑦ (ᑐᖑᔪᖅᑐᒦᑐᑦ) ᐱᓕᕆᐊᕆᔭᕆᐊᖃᖅᑕᖏᓐᓄᑦ ᐋᖅᑭᒃᓯᒪᔪᑦ 

ᐅᕙᓃᑦᑐᑎᒃ ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᑦᑎᓂᕐᒧᑦ ᐱᖁᔭᖓᓂ ᐊᒻᒪᓗ ᐱᓕᕆᐊᕆᖃᑦᑕᖅᓯᒪᔭᖏᑦ ᑕᐃᒎᓯᓕᐅᖅᑏᑦ 

ᑖᒃᑯᓂᖓ ᑲᒪᖃᑦᑕᖅᓯᒪᓪᓗᑎᒃ.  

ᐋᖅᑭᒃᓱᐃᓂᖅ ᐃᓄᒃᑐᑦ ᑕᐃᒎᓯᓕᐅᕐᓂᕐᒥᒃ  

ᑕᐃᒎᓯᓕᐅᖅᑏᑦ ᐋᖅᑭᒃᓱᐃᔭᕆᐊᖃᖅᑯᑦ ᑕᐃᒎᓯᐅᓂᐊᖅᑐᓂᒃ ᐅᕝᕙᓘᓐᓂᑦ ᑐᑭᖏᓐᓂᒃ ᐃᓄᐃᑦ 

ᐅᖃᐅᓯᖓᑎᒍᑦ   

ᐅᓪᓗᒥᒧᑦ , ᑕᐃᒎᓯᓕᐅᖅᑏᑦ ᐋᖅᑭᒃᓱᐃᓯᒪᕗᑦ ᑐᒃᓯᕋᖅᑕᐅᖃᑕᖅᓯᒪᔪᓂᒃ ᒐᕙᒪᒃᑯᓐᓂᑦ ᐊᒻᒪ ᓇᒻᒥᓂᖁᑎᖃᖅᑐᓂᑦ 

ᑎᒥᐅᔪᓂᑦ (ᑕᑯᔪᓐᓇᖅᑕᐃᑦ ᒪᑉᐱᖅᑐᒐᖓ 8 ᐊᑖᓂ).    

ᑕᐃᒎᓯᓕᐅᖅᑏᑦ ᓴᖅᑮᓂᐊᖅᑯᑦ, ᐊᑐᖅᑕᐅᑎᑦᑎᒋᐊᒃᑲᓂᕐᓗᑎᒃ ᐊᒻᒪᓗ ᑐᖅᑯᐃᖃᑦᑕᕐᓗᑎᒃ 

ᑕᐃᒎᓯᓕᐊᖑᓯᒪᔪᓕᒫᓂᒃ ᐅᕝᕙᓘᓐᓂᑦ ᑐᑭᖏᓐᓂᒃ ᐃᓄᐃᑦ ᐅᖃᐅᓯᖓᑎᒍᑦ.    

ᑕᐃᒎᓯᓕᐅᖅᑏᑦ ᐱᒋᐊᖅᐸᓪᓕᐊᓕᑕᐃᓐᓇᕐᒪᑕ ᐋᖅᑭᒃᓱᐃᕙᓪᓕᐊᓗᑎᒃ ᑐᖅᑯᐃᕙᓪᓕᐊᓗᑎᒃ ᑕᐃᒎᓯᕐᓂᒃ 

ᐊᑐᖅᑕᐅᔪᓐᓇᕋᔭᖅᑐᓂᒃ ᓄᓇᕗᒻᒥᐅᓄᑦ ᑖᒃᑯᐊᓗ ᑕᑯᔭᐅᔪᒪᑉᐸᑕ ᑕᐃᒎᓰᑦ ᐱᔭᕆᐊᑭᑦᑑᓗᑎᒃ ᖃᐅᔨᔭᒃᓴᐅᓪᓗᑎᒃ 

ᖃᐅᔨᓴᕐᓂᒃᑯᑦ ᐊᒻᒪᓗ ᑎᑎᕋᖅᑕᐅᓯᒪᓂᖏᑎᒍᑦ.   

ᐅᖃᐅᓯᕐᒥᒃ ᖃᐅᔨᓇᓱᐊᕐᓂᖅ    

ᑕᐃᒎᓯᓕᐅᖅᑏᑦ ᐱᓕᕆᓂᐊᖅᑯᑦ ᐅᕝᕙᓘᓐᓂᑦ ᑲᒪᓗᑎᒃ ᖃᐅᔨᓇᓱᐊᕐᓗᑎᒃ ᑎᑎᕋᖅᑕᐅᔪᓐᓇᕐᓗᑎᒃ ᐊᒻᒪ 

ᑐᖁᖅᑕᐅᓗᑎᒃ ᑕᐃᒎᓯᑐᖃᐃᑦ.    

ᑕᐃᒎᓯᓕᐅᖅᑏᑦ ᐃᖅᑲᓇᐃᔭᖅᑎᖏᑦ ᐸᖕᓂᖅᑑᒨᓚᐅᖅᑯᑦ ᐊᒻᒪ ᐱᓕᕆᖃᑎᖃᖅᑐᑎᒃ ᐃᓐᓇᑐᖃᕐᓂᒃ ᐋᖅᑭᒃᓱᐃᓪᓗᑎᒃ 

ᑎᑎᕋᖅᑕᐅᓪᓗᑎᒃ ᑕᐃᒎᓰᑦ ᓯᑰᑉ ᒥᒃᓵᓄᑦ ᐊᒻᒪᓗ ᖃᓄᐃᓐᓂᖏᑦ. ᑖᒃᑯᐊ ᐃᖅᑲᓇᐃᔭᖅᑏᑦ ᑲᑎᖅᓱᐃᕙᓪᓕᐊᕗᑦ 

ᐊᔾᔨᖑᐊᑦ ᐃᓕᐅᖅᑲᖅᑕᐅᓪᓗᑎᒃ ᑕᐃᒎᓯᖏᓐᓄᑦ ᓱᓕ ᖃᐅᔨᓴᒃᑲᓐᓂᕐᓂᐊᕆᕗᑦ ᑭᓐᖓᕐᓄᑦ ᐊᒻᒪᓗ ᐃᒡᓗᓕᒻᒧᑦ.     

ᑲᑎᒪᔨ ᑕᐃᓯ ᑎᐊᓚ ᓴᖅᑮᓯᒪᒋᕗᖅ ᐊᔾᔨᓐᖑᐊᓕᓐᓂᒃ ᑐᑭᖏᓐᓂᓪᓗ ᐊᒥᓱᑲᓪᓚᓐᓂᒃ ᑕᐃᒎᓯᕐᓂᒃ ᐅᓪᓗᒥᐅᓕᖅᑐᖅ 

ᐊᑐᖅᑕᐅᕙᒍᓐᓃᖅᑐᓂᒃ ᐃᓚᖏᓐᓂᑦ ᔭᒐᐸᓪᓕᐊᓕᖅᑐᓂᓪᓗ. ᑕᐃᒎᓯᓕᐅᖅᑏᑦ ᐸᕐᓇᑉᐳᑦ ᑖᒃᑯᓂᖓ ᓴᖅᑮᒐᔭᕐᓗᑎᒃ 

ᐊᒻᒪᓗ ᑐᓂᐅᖅᑲᖅᑕᐅᓗᑎᒃ ᓄᓇᕗᒻᒥᐅᓄᑦ.    

ᑕᐃᒎᓯᓕᐅᖅᑏᑦ ᓇᓗᓇᐃᖅᓯᒋᐊᖃᖅᑯᑦ ᖃᐅᔨᓴᖅᑕᐅᔭᕆᐊᓕᓐᓂᒃ ᐊᒻᒪᓗ ᐊᑲᐅᓐᖏᓕᐅᕈᑎᔪᓂᒃ 

ᐱᔾᔪᑎᒋᓪᓗᒍ ᐃᓄᒃᑐᑦ ᐊᒻᒪ ᐱᓕᕆᐊᖃᕐᓗᑎᒃ ᐊᒻᒪ ᓴᖅᑮᓗᑎᒃ ᖃᐅᔨᓴᖅᑕᐅᓯᒪᓂᖏᓐᓂᒃ ᐅᑯᐊ. 

 

ᐃᓅᒐᑦᑕ ᑲᑎᒪᓂᖅ   

ᐃᖃᓗᐃᑦ, ᕕᕝᕗᐊᕆ 2015    

ᑕᐃᒎᓯᓕᐅᖅᑏᑦ ᐱᖃᑕᐅᓚᐅᕆᕗᑦ ᐸᕐᓇᓂᕐᒧᑦ 2015 ᐃᓅᒐᑕ ᑲᑎᒪᓂᕐᒧᑦ ᐅᖃᖃᑕᐅᕙᑦᑐᑎᓪᓗ ᑖᒃᑯᐊᓗ 

ᐅᖃᐅᓯᖃᓗᐊᓚᐅᖅᑐᑎᒃ ᐃᒪᐃᑦᑐᓂᒃ     

 ᐅᖃᐅᓯᖅ ᐋᖅᑭᒋᐊᖅᑕᐅᒍᑎᒃᓴᖓᓂᒃ ᐸᕐᓇᖅᑳᕐᓗᓂ ᐃᓄᐃᑦ ᓄᓇᖓᓐᓂᓕᒫᖅ    

 ᐱᑕᖃᕆᐊᖃᕐᓂᖓ ᑕᐃᒎᓯᕐᓂᒃ ᐃᓄᒃᑐᑦ ᓇᒥᑐᐃᓐᓇᖅ ᐊᔨᒌᓐᖏᑦᑐᓂᒃ, ᐃᓚᒋᓗᒋᑦ ᐃᓕᓐᓂᐊᖅᑐᓕᕆᓂᖅ 

ᐊᒻᒪᓗ ᐱᕙᓪᓕᐊᔪᓕᕆᓂᖅ. 

 ᑎᑎᕋᐅᓯᖅ ᐊᒻᒪᓗ ᐃᓄᐃᑦ ᑕᐱᕆᑦ ᐱᓕᕆᐊᖓ ᐊᑕᐅᓯᖅ ᐃᓄᒃᑐᑦ ᑎᑎᕋᐅᓯᖅ ᑎᑎᕋᐅᓯᓪᓗᐊᑕᐅᕙᑦᑐᑦ 

ᐃᓄᓐᓄᑦ ᐅᖃᐅᓯᖏᑎᒍᑦ ᑳᓇᑕᒥ.   

 
ᐃᓄᐃᑦ ᖃᐅᔨᓴᕐᓂᕐᒧᑦ ᑲᑎᒪᓂᖅ    

ᑯᐱᐊᒃ ᓄᓇᓕᕐᔪᐊᖓᓂ, ᐅᑦᑑᕕᕆ 2014   

ᑕᐃᒎᓯᓕᐅᖅᑏᑦ ᐃᖅᑲᓇᐃᔭᖅᑎᖏᑦ ᐊᐅᓪᓚᖅᓯᒪᓚᐅᖅᑯᑦ ᐃᓄᐃᑦ ᒥᒃᓵᓄᑦ ᑲᑎᒪᓂᕐᒧᑦ ᐃᓕᓐᓂᐊᕆᐊᒃᑲᓂᖅᑐᑎᒃ 

ᒫᓇᕋᑖᓕᓵᕐᒧᑦ ᖃᐅᔨᓴᕐᓂᐅᓯᒪᔪᒧᑦ ᐱᔾᔪᑎᒋᓪᓗᒍ ᐃᓄᐃᑦ ᐅᖃᐅᓯᖓ. ᑕᐃᒎᓯᓕᐅᖅᑏᑦ ᐃᖅᑲᓇᐃᔭᖅᑎᖓ ᒪᐃᑯ 

ᑯᒃ ᓴᖅᑮᓚᐅᖅᑯᖅ ᐅᖃᐅᓯᖃᖅᑐᓂᑦ ᖃᓄᐃᑦᑑᓯᒪᓂᖓᓂᒃ ᐱᕙᓪᓕᐊᓂᕆᓯᒪᔭᖓᓂ ᐃᓄᒃᑐᑦ ᐋᖅᑭᒃᓯᒪᓂᖓᓂᒃ.     

 

ᓂᐅᕐᕈᓂᖅ ᐅᖃᐅᓯᓕᕆᕝᕕᒻᒧᑦ   

ᓄᒃ, ᐅᑭᐊᒃᓵᖓᓂ 2014   

ᑕᐃᒎᓯᓕᐅᖅᑏᑦ ᐊᐅᓚᑦᑎᔨᒻᒪᕆᖓ ᓂᐅᕐᕈᓯᒪᓚᐅᖅᑯᖅ ᐅᖃᐅᓯᓕᕆᕝᕕᒻᒧᑦ ᐊᐅᓚᑦᑎᔩᑦ ᐅᖃᐅᓯᕐᒥᒃ ᑲᓚᖠᑦ 

ᓄᓈᓂ (ᐊᑯᑭᑦᑐᓂ). ᑕᐅᕙᓃᑦᑐᓂᒃ ᐃᓕᓐᓂᐊᒃᑲᓐᓂᓚᐅᖅᑯᖅ ᐊᐅᓚᓂᖓᓂᒃ ᐅᖃᐅᓯᓕᕆᕝᕕᐅᑉ ᒥᒃᓵᓄᑦ ᐊᒻᒪᓗ 

ᑕᒪᑐᒧᖓ ᓇᒻᒥᓂᖃᕐᓂᕐᒧᑦ ᑐᑭᓕᐅᕆᔨᐅᓂᕐᒧᑦ ᐃᓕᓐᓂᐊᕋᒃᓴᒧᑦ , ᑐᑭᓕᐅᕆᓂᒃᑯᑦ ᐱᔨᑦᓯᓂᕐᒥᒃ ᐊᒻᒪ 

ᑎᑎᕋᖅᓯᒪᓂᖓᓂᒃ ᑐᑭᓯᐅᒪᖃᑦᑕᐅᑎᓂᒃᑯᑦ ᐅᑯᓇᓐᖓᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪ ᑲᓚᖠᑦ ᓄᓈᑦ.   

 

ᑐᑭᖃᕐᓂᕆᔭᖓᒍᑦ ᐋᖅᑭᒃᓯᒪᓂᖓ   

ᑕᐃᒎᓯᓕᐅᖅᑏᑦ ᐱᓕᕆᐊᖃᕆᕗᖅ ᖃᐅᔨᓇᓱᐊᖅᑐᑎᒃ ᑎᑎᕋᐅᓰᑦ ᐋᖅᑭᒃᓯᒪᓂᖏᓐᓂᒃ ᑖᒃᑯᓇᓂ 8ᖑᔪᓂ ᐃᓄᒃᑐᑦ 

ᓄᓇᓕᖏᓐᓄᑦ ᑎᑎᕋᐅᓯᓪᓗᐊᑕᐅᕙᑦᑐᓂᒃ. ᑖᓱᒪᓕ ᐱᓕᕆᐊᖑᔫᑉ ᑕᑯᓐᓇᓗᐊᖅᑕᖓ ᓴᖅᑮᔾᔪᑎᒋᔪᓐᓇᓂᐊᕐᒪᑦ 

ᐅᖃᐅᓰᑦ ᓂᐱᖏᑦ ᖃᓄᖅ ᐊᔾᔨᖕᒌᖏᓐᓂᖃᕐᒪᖔᑕ ᓄᓇᓖᑦ ᐅᖃᓪᓚᐅᓯᖏᑦ ᒪᓕᓪᓗᒋᑦ, ᐊᒻᒪᓗ ᓄᖅᑲᕐᓂᖏᑦ ᐊᒻᒪ 

ᐃᓚᔭᕐᓂᖏᑦ ᐅᖃᐅᓯᖅ ᐋᖅᑭᒃᓯᒪᑦᑎᐊᖁᒧᑦ. ᑖᒃᓱᒪᓕ ᐱᓕᕆᐊᖑᔫᑉ ᐃᒪᐃᓕᖓᑎᑦᑎᒐᓱᐊᖅᑯᖅ 

ᐃᑲᔪᖅᑐᐃᔾᔪᑎᒋᒃᑲᓂᕐᓗᓂ ᑕᐃᒎᓯᓕᐅᕐᓂᕐᒥᒃ ᑎᑎᕋᖅᓯᒪᔪᒃᑯᑦ ᐊᒻᒪ ᐃᑲᔫᑎᒋᔪᓐᓇᕐᓗᓂ ᐊᑐᖅᑕᐅᔪᓐᓇᕐᓗᓂ 

ᐃᓕᓴᐃᔨᓄᑦ, ᑐᑭᓕᐅᕆᔨᓄᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ.  

ᑕᐃᒎᓰᑦ ᓴᐳᒻᒥᔭᕈᑕᐅᕗᑦ ᐃᓄᒃᑐᑦ ᐱᐅᔭᕆᐊᖃᕐᓂᖓᓂᒃ 

ᑕᐃᒎᓯᓕᐅᖅᑏᑦ ᐋᖅᑭᒃᓱᐃᓂᐊᖅᑯᑦ ᐊᒻᒪ ᓴᖅᑮᓗᑎᒃ ᖃᐅᔨᒪᔭᐅᔪᓐᓇᒻᒪᕆᑦᑐᓂᒃ ᑕᐃᒎᓯᕐᓂᒃ ᐃᓄᐃᑦ 

ᐅᖃᐅᓯᖓᑎᒍᑦ ᐊᑐᖅᑕᐅᓲᒃᑯᑦ ᐅᕝᕙᓘᓐᓂᑦ ᑕᒪᖅᓯᒪᓐᖏᓪᓗᑎᒃ.     

ᑕᐃᒎᓯᓕᐅᖅᑏᑦ ᐱᓕᕆᖃᑎᖃᖅᓯᒪᕗᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐳᖅᑐᓂᖅᐹᓄᑦ ᐱᓕᕆᔨᐅᔪᓂᒃ ᐊᒻᒪ ᒐᕙᒪᓕᕆᔨᓂ 

ᐊᒻᒪᓗ ᐱᕈᕐᕕᒃ ᐋᖅᑭᒃᓱᐃᓪᓗᑎᒃ ᐃᓄᒃᑐᑦ ᐱᔪᓐᓇᕆᐊᖃᕐᓂᕐᒥᒃ ᑖᒃᑯᓄᖓ ᒐᕙᒪᒃᑯᑦ ᐃᓱᒪᒋᔭᖓᓐᓄᑦ ᐅᖃᐅᓯᕐᒧᑦ 

ᐊᑐᖅᑕᐅᔪᓐᓇᕋᔭᖅᑐᒧᑦ.    

ᐱᔪᓐᓇᕐᓂᖓᓄᑦ ᐊᑭᓕᖅᓱᖅᑕᐅᒐᔭᖅᑯᖅ ᐃᖅᑲᓇᐃᔭᖅᑎᐅᔪᖅ ᐃᓄᑦᑑᕈᓐᓇᕐᓂᖓ ᐊᒻᒪᓗ ᐃᑲᔪᕈᓐᓇᕐᓂᖓᓄᑦ 

ᒐᕙᒪᒃᑯᑦ ᐅᖃᐅᓯᕐᒧᑦ ᑐᕌᒐᕆᕙᓪᓕᐊᔭᖏᓐᓄᑦ. ᑕᐃᒪᓕ ᑕᒪᓐᓇ ᑭᒃᑯᑐᐃᓐᓇᕐᓄᑦ ᓈᒻᒪᔾᔫᒥᔭᕆᐊᖃᕐᓂᖓ ᐊᒻᒪ 

ᐊᐅᓚᑦᑎᐊᕈᓐᓇᕐᓂᖓ, ᐱᔪᓐᓇᕐᓂᖏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐅᖃᓪᓚᓂᒃᑯᑦ ᐊᒻᒪ ᑎᑎᕋᕐᓂᒃᑯᑦ ᐃᓄᒃᑐᑦ 

ᖃᐅᔨᓴᖅᑕᐅᔭᕆᐊᖃᕋᔭᖅᑯᑦ.    

ᑕᐃᒪᓕ ᐋᖅᑭᑦᑕᐅᓚᐅᖅᑯᖅ ᓯᕗᓪᓕᖅᑳᑦᑎᐊᒥᑦ ᖃᐅᔨᓴᕈᑕᐅᓂᐊᕐᓗᓂ ᖃᐅᔨᔾᔪᑎᒋᒐᓱᐊᕐᓗᓂ ᐅᖃᐅᓯᕐᒥᒃ 

ᖃᐅᔨᒪᓂᖓᓂᒃ ᐃᖅᑲᓇᐃᔭᖅᑎᐅᔫᑉ ᐊᒻᒪ ᖃᐅᔨᒪᓇᖅᓯᐸᑦ ᓇᐅᒃᑯᑦ ᐃᑲᔪᖅᑕᐅᔭᕆᐊᖃᕐᒪᖔᖅ ᐃᓕᔭᐅᒐᔭᖅᑯᖅ 

ᐃᓄᒃᑐᑦ ᐃᓕᓐᓂᐊᕈᓐᓇᖅᑕᖓᓄᑦ. ᐃᓚᒋᓪᓗᓂᐅᓪᓗ ᑕᒪᑐᒧᖓ ᐱᓕᕆᐊᖑᔪᒧᑦ , ᐱᖓᓲᓕᖅᑲᖓᓗᓂ ᐃᓄᒃᑐᑦ 

ᐱᔪᓐᓇᕐᓂᖅ ᐃᓱᒪᒋᔭᐅᓯᒪᕗᖅ.   

ᑖᓐᓇᓕ ᓯᕗᓕᖅᐹᖅ ᐅᖃᐅᓯᕐᒧᑦ ᖃᔨᓇᓲᑕᐅᔪᖅ ᐅᕙᓃᑉᐳᖅ ᖁᑦᑎᑦᑐᒥᐅᑦ ᐅᖃᐅᓯᖓᑎᒍᑦ ᐊᒻᒪᓗ 

ᖃᐅᔨᓴᖅᑕᐅᖃᑦᑕᖅᓯᒪᓪᓗᓂ ᐊᒥᓱᑲᓪᓚᓐᓄᑦ ᐃᓄᒃᑐᑦ ᐅᖃᕈᓐᓇᖅᑐᓄᑦ. ᐱᓕᕆᐊᖑᒃᑲᓐᓂᕆᐊᖃᖅᑐᖅ 

ᑐᑭᓯᔭᐅᒍᓐᓇᖅᓯᒐᔭᕐᒪᑦ ᐊᓯᖏᓐᓄᑦ ᐅᖃᐅᓯᐅᕙᒻᒥᔪᓄᑦ ᐃᓚᒋᔪᓐᓇᑦᑎᐊᕐᓂᐊᕐᒪᒍ ᐅᖃᐅᓯᓪᓚᕆᐅᓪᓗᓂ 

ᐊᑐᖅᑕᐅᔪᓐᓇᖅᓯᓗᓂ ᐊᑲᐅᓈᖅᓯᒪᓗᓂ ᓄᓇᕗᓕᒫᒧᑦ.    

ᐃᑲᔪᕐᓗᒋᑦ ᒐᕙᒪᒃᑯᑦ, ᓇᒻᒥᓂᖁᑎᓖᑦ ᐊᒻᒪᓗ ᐊᓯᖏᑦ ᑎᒥᐅᔪᑦ     

ᑕᐃᒎᓯᓕᐅᖅᑏᑦ ᐃᓱᒪᖅᓴᖅᓯᐅᕈᑎᖃᕆᐊᖃᖅᑯᑦ ᐃᓱᒪᒋᔭᐅᔪᒥᒃ ᑕᐃᒎᓯᕐᒥᒃ, ᑐᑭᖓᓂᒃ, ᑎᑎᕋᖅᓯᒪᓂᖓᓂᒃ, 

ᑕᐃᔭᐅᔾᔪᓯᖓᓂᒃ, ᓈᒻᒪᒋᔭᐅᔪᓐᓇᕐᓂᖓᓂᒃ ᐅᕝᕙᓘᓐᓂᑦ ᑐᓴᐅᒪᖃᑦᑕᐅᑎᖃᑦᑕᓂᒃᑯᑦ ᐱᔪᒪᔭᐅᔪᓂᒃ ᐅᑯᓇᖓ 

ᐅᖃᐅᓯᓕᕆᔩᑦ ᒥᓂᔅᑕᖓᓐᓂᑦ, ᐅᖃᐅᓯᓕᕆᓂᕐᒧᑦ ᑲᒥᓯᓇᖓᓐᓂᑦ ᐅᕝᕙᓘᓐᓂᑦ ᐊᓯᖏᓐᓂᑦ ᑎᒥᐅᔪᓂᑦ.  

ᑐᔅᓯᕋᖅᑐᖃᕐᖓᑦ, ᑕᐃᒎᓯᓕᐅᖅᑏᑦ ᐃᑲᔪᖅᓯᒪᕗᑦ ᐅᑯᓂᖓ: 

 ᐃᖅᑲᖅᑐᐃᕕᓕᕆᔨᒃᑯᑦ,  ᐃᒪᓐᓇᐸᓗᓐᓄᑦ 150 ᑕᐃᒎᓯᕐᓄᑦ ᐊᑐᖅᑕᐅᓲᓄᑦ ᒪᓕᒐᕐᓂ ᐊᒻᒪᓗ ᐊᓯᖏᓐᓂ 

ᒪᓕᒐᖅᑎᒍᑦ ᑎᑎᖅᑲᐅᔪᓂ. 

 ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔫᓕᕆᔨᒃᑯᑦ ᐋᖅᑭᒃᓱᐃᖃᑎᒋᓪᓗᒋᑦ ᐱᕙᓪᓕᐊᑎᑦᑎᓂᕐᒥᒃ ᑕᐃᒎᓯᓕᐅᕐᓂᕐᒥᒃ 

ᒪᑯᓄᖓ ᐳᓪᓚᒧᑦ ᓄᖅᑲᑳᓪᓚᐅᑎᓕᓐᓄᑦ ᐊᐅᓚᐅᓯᕆᔨᖏᓐᓄᑦ.   

 ᐃᓕᖅᑯᓯᓕᕆᔨᒃᑯᑦ ᕿᒥᕐᕈᓪᓗᒋᑦ ᐊᒻᒪ ᐃᑲᔪᖃᑦᑕᖅᑐᒋᑦ ᓴᖅᑮᓂᕐᒧᑦ ᑕᐃᒎᓯᕐᓂᒃ ᐱᔾᔪᑎᖃᖅᑐᓂᒃ ᐃᓅᑉ 

ᑎᒥᒧᑦ. 

 ᐋᓂᐊᖃᕐᓇᖏᑦᑐᓕᕆᔨᒃᑯᑦ ᑕᐃᒎᓯᓕᐅᕐᓂᕐᒥᒃ ᐱᔾᔪᑎᖃᖅᑐᓂᒃ ᓄᓕᐊᕐᓂᒃᑯᑦ ᖃᓄᐃᓐᖏᑦᑎᐊᕆᐊᖃᕐᓂᕐᒥᒃ 

ᑖᒃᑯᐊᓗ ᓴᕿᖅᑐᒋᑦ ᐊᑲᐅᓯᕚᓪᓕᕈᑕᐅᒋᐊᖅᑐᑎᒃ ᑐᓴᐅᒪᖃᑦᑕᐅᑎᓕᕆᓂᒃᑯᑦ ᑖᒃᑯᓇᓐᖓᑦ 

ᐋᓐᓂᐊᓯᐅᖅᑎᕈᔪᓐᓂᑦ ᐊᒻᒪᓗ ᑲᒪᒋᔭᖏᓐᓂᑦ. 

 ᐃᓄᐃᑦ ᑕᑯᓐᓇᕋᒃᓴᓕᕆᔩᑦ ᐊᑎᒃᓴᖓᓄᑦ ᓯᕗᓂᒃᓴᒥᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐅᐸᒐᒃᓴᐅᒐᔭᖅᑐᒧᑦ.  

 

ᐃᓕᓴᕆᔭᐅᔾᔪᑎᑖᖃᑦᑕᕐᓂᖅ 

ᑕᐃᒎᓯᓕᐅᖅᑏᑦ ᓴᖅᑭᔮᕆᐊᖃᖅᑯᑦ ᐊᒻᒪ ᐊᐅᓚᑦᑎᓗᑎᒃ ᐃᓕᓴᕆᔭᐅᔾᔪᑎᑖᖃᑦᑕᓂᕐᒥᒃ ᐃᓕᓴᖅᓯᔾᔪᑕᐅᓗᑎᒃ 

ᑲᔪᓯᑎᑦᑎᓯᒪᑦᑎᐊᖅᑐᓂᒃ ᑎᒥᐅᔪᓂᑦ ᐅᕝᕙᓘᓐᓂᑦ ᑭᒃᑯᑐᐃᓐᓇᕐᓂᑦ ᐃᑲᔪᖅᓯᒪᔪᓂᑦ ᐱᕙᓪᓕᐊᑎᑦᑎᓂᕐᒧᑦ , 

ᓴᖅᑭᔮᖅᑎᑦᑎᒋᐊᕐᓂᕐᒧᑦ ᐅᕝᕙᓘᓐᓂᑦ ᓴᐳᒻᒥᔭᐅᓂᕐᒧᑦ ᐃᓄᐃᑦ ᐅᖃᐅᓯᖓᓂᒃ.   

2015ᒥ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐅᖃᐅᓯᕐᒧᑦ ᐃᓕᓴᕆᔭᐅᔾᔪᑎᒥᒃ ᐱᒋᐊᖅᑎᑦᑎᓚᐅᖅᑯᑦ ᐃᓄᒃᑐᑦ 

ᐅᖃᐅᓯᖅ ᐱᓇᓱᐊᕈᓯᖃᖅᑎᓪᓗᒍ  ᕕᕝᕗᐊᕆ 2015ᒥ. 11 ᓂᕈᐊᕋᒃᓴᐅᔪᑦ ᐱᔭᐅᓚᐅᖅᑯᑦ. ᒫᑦᓯᒥ ᑕᐃᒎᓯᓕᐅᖅᑏᑦ 

ᓇᓗᓇᐃᖅᓯᓕᓚᐅᖅᑯᑦ ᐃᓕᓴᕆᔭᐅᔾᔪᑎᑖᖅᑐᓂᒃ  ᐅᑯᓄᖓ ᓄᓇᕗᒻᒥᐅᓄᑦ ᐃᑲᔪᖅᓯᒪᓂᖏᓐᓄᑦ ᐱᕚᓪᓕᑎᑦᑎᓂᕐᒧᑦ 

ᐃᓄᒃᑐᑦ ᓄᓇᕗᒻᒥ.   

ᓯᐊᔭ ᐸᐸᑦᓯ (ᐃᖃᓗᐃᑦ)    

ᓄᐊᕋ ᐃᕙᓗᒃ (ᐃᖃᓗᑦᑐᑦᑎᐊᖅ)    

ᐊᐃᒥ ᐸᓂᒥᕋᖅ (ᐃᒡᓗᓕᒃ)    

ᐃᒪᓕ ᐃᕐᓂᖅ (ᐃᖃᓗᐃᑦ)    

ᔫᓕᐊ ᑎᐊᒻᔭᓴᓐ (ᐃᖃᓗᐃᑦ)   

 

ᑕᒪᑐᒧᖓ ᓇᒻᒥᓂᖁᑎᒋᔭᐅᔪᓄᑦ, ᑕᐃᒎᓯᓕᐅᖅᑏᑦ ᐃᓕᓴᖅᓯᓚᐅᖅᑯᑦ ᐅᑯᓂᖓ ᑲᑉᐸᓂᐅᔪᓂᒃ ᐃᑲᔪᖅᓯᒪᓂᖏᓐᓂᒃ.   

ᖁᓪᓕᖅ ᐅᒻᒪᖅᑯᑎᓕᕆᔩᑦ    

ᐃᓄᐃᑦ ᑕᑯᓐᓇᕋᒃᓴᓕᕆᔩᑦ   

ᐅᖃᖃᑎᖃᕐᓂᖅ      

ᐃᒪᐃᒋᐊᖃᕐᒪᑦ ᒪᓕᑦᑐᒍ ᑎᑎᕋᖅᓯᒪᓂᖓ 32 ᐅᕙᓂ ᓄᓇᑖᕐᓂᒃᑯᑦ ᐊᖏᕈᒻᒥᑦ, ᑕᐃᒎᓯᓕᐅᖅᑏᑦ 

ᐃᒪᐃᒋᐊᖃᖅᑯᑦ ᐅᖃᖃᑎᖃᕆᐊᓖᑦ ᐃᓄᐃᑦ ᑎᒥᖁᑎᖏᓐᓂᒃ ᐊᒻᒪᓗ ᓄᓇᓕᓐᓂᒃ 

ᐊᑦᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᖃᓄᐃᓕᐅᕐᓂᖏᑎᒍᑦ   

 

ᑕᐃᒎᓯᓕᐅᖅᑏᑦ ᐃᓕᓯᓯᒪᕗᑦ ᓯᕗᓕᖅᐹᖅᓯᐅᑎᒥᓐᓂ ᒪᓕᒋᐊᖃᖅᑐᓂ ᐊᒻᒪᓗ ᐊᑐᖅᑕᐅᒋᐊᖃᖅᑐᓂ ᐅᖃᖃᑎᖃᕐᓂᕐᒧᑦ 

ᓄᓇᕗᒻᒥᐅᓂᒃ ᐊᒻᒪᓗ ᐱᓕᕆᐊᖃᖅᐸᒻᒥᔪᓄᑦ ᐊᒻᒪ ᐱᖃᑕᐅᔪᓐᓇᕐᓂᖏᓐᓄᑦ ᐋᖅᑭᒃᓱᐃᓂᕐᒧᑦ ᐊᑐᖅᑕᐅᓕᖁᔨᔾᔪᑎᓂᒃ 

ᐊᒻᒪ ᐃᓱᒪᓕᐅᕐᓂᕐᒧᑦ.   

ᑕᐃᒎᓯᓕᐅᖅᑏᑦ ᐱᔪᓐᓇᕐᓂᖏᑦ   
ᑖᒃᑯᐊᖑᒐᓗᐊᖅᑎᓪᓗᒋᑦ ᖁᓛᓃᑦᑐᑦ ᐱᓕᕆᐊᕆᔭᕆᐊᖃᖅᑐᑦ, ᐃᓄᐃᑦ ᐅᖃᐅᓯᖏᓐᓂᒃ ᓴᐳᒥᑦᑎᓂᕐᒧᑦ ᐱᖁᔭᖅ 
ᓇᓗᓇᐃᖅᓯᓯᒪᒋᕗᖅ ᐅᑯᓂᖓ ᖃᓄᖅᑑᕈᑎᒋᓗᒋᑦ ᐱᔪᓐᓇᐅᑎᒋᒻᒥᔭᖏᑦ ᑕᐃᒎᓯᓕᐅᖅᑏᑦ: 

ᑕᐃᒎᓯᓕᐅᖅᑏᑦ ᐋᖅᑭᒃᓯᔪᓐᓇᕆᕗᑦ ᑕᐃᒎᓯᕐᒥᒃ ᐊᑐᖅᑕᐅᔪᓐᓇᖅᑐᒥᒃ, ᑐᑭᖓᓂᒃ, ᑎᑎᕋᐅᓯᐅᒍᓐᓇᕐᓂᖓᓂᒃ. 

ᑕᐃᒎᓯᓕᐅᖅᑏᑦ ᑲᑎᖅᓱᐃᓯᒪᕗᑦ ᑕᐃᒎᓯᕐᓂᒃ ᑭᓯᐊᓂ ᐊᑐᖅᑕᐅᓕᕋᔭᖅᑐᒥᒃ ᑕᐃᒎᓯᕐᓂᒃ ᐋᖅᑭᒃᓱᐃᓯᒪᓐᖏᓚᑦ.   

ᑕᐃᒎᓯᓕᐅᖅᑏᑦ  ᐃᒪᐃᓕᖓᑎᑦᑎᒍᓐᓇᕆᕗᑦ  ᓄᓇᕗᑦ ᒐᕙᒪᖓᑕ ᐱᓕᕆᕝᕕᖏᓐᓂᒃ ᑕᐃᒎᓯᓕᐅᕈᓐᓇᖅᑐᑎᒃ 

ᐅᕝᕙᓘᓐᓂᑦ ᑭᒃᑯᑐᐃᓐᓇᐃᑦ ᑎᒥᐅᔪᑦ ᑕᐃᒎᓯᕐᒥᒃ ᐊᑐᓕᖅᑎᑦᑎᒍᒪᒍᓐᓇᖅᑯᑦ, ᑐᑭᖏᓐᓂᒃ, 

ᑎᑎᕋᖅᓯᒪᓂᖏᓐᓂᒃ.      

ᑕᐃᒎᓯᓕᐅᖅᑏᑦ ᑖᑦᓱᒥᖓ ᐱᔪᓐᓇᐅᒻᒥᒃ ᐊᑐᓚᐅᓐᖏᑦᑐᑦ 2014-15ᒥ. 

ᑕᐃᒎᓯᓕᐅᖅᑏᑦ ᑲᒪᔪᓐᓇᖅᑯᑦ ᐅᕝᕙᓘᓐᓂᑦ ᐊᐅᓚᑦᑎᒍᓐᓇᖅᑯᑦ ᐊᓯᖏᓐᓂᒃ ᐱᓕᕆᐊᒃᓴᐅᔪᓂᒃ 

ᑕᐃᒪᐃᖁᔭᐅᑐᐊᖅᑲᑕ ᐅᑯᓄᖓ ᒥᓂᔅᑕᒧᑦ ᐅᕝᕙᓘᓐᓂᑦ ᐳᖅᑐᓂᖅᐹᑦ ᑲᑎᒪᔨᖏᓐᓂᑦ.    

ᑐᔅᓯᕋᖅᑐᖃᓚᐅᓐᖏᑦᑐᖅ ᒥᓂᔅᑕᒥᑦ ᐅᕝᕙᓘᓐᓂᑦ ᐳᖅᑐᓂᖅᐹᑦ ᑲᑎᒪᔨᖏᓐᓂᑦ.   

ᑕᐃᒎᓯᓕᐅᖅᑏᑦ ᓴᖅᑮᔪᓐᓇᖅᑯᑦ ᑲᑎᒪᔨᕋᓛᓂᒃ ᑲᑎᒪᔨᓃᓐᖔᖅᓯᒪᔪᓕᒫᖑᔪᓐᓇᖅᑯᑦ ᐅᕝᕙᓘᓐᓂᑦ 

ᐃᓚᐃᓐᓇᖏᓐᓂᑦ, ᒪᓕᑦᑕᑐᐊᖅᑲᑕ ᐋᖅᑭᒃᓯᒪᓂᖏᓐᓂᒃ ᐊᒻᒪ ᖃᓄᐃᓕᐅᕆᐊᖃᖅᑐᓂᒃ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐊᑲᐅᓛᒃᑯᑦ ᐋᖅᑭᑦᑕᖓᒍᑦ: 

ᑕᐃᒎᓯᓕᐅᖅᑏᑦ ᑖᒃᓱᒥᖓ ᐱᔪᓐᓇᐅᒻᒥᒃ ᐊᑐᓚᐅᓐᖏᑦᑐᑦ 2014-15ᒥ.

ᑕᐃᒎᓯᓕᐅᖅᑏᑦ ᑲᒪᔪᓐᓇᕆᕗᑦ ᕿᒥᕐᕈᓗᑎᒃ, ᓈᓚᓐᓂᖃᕈᓐᓇᖅᑯᑦ, ᑲᑎᒪᓂᖃᕐᓗᑎᒃ ᐊᒻᒪ ᐱᔪᓐᓇᕆᕗᑦ 

ᐊᑐᖅᑕᐅᖁᔭᐅᔪᓂᒃ ᐅᕝᕙᓘᓐᓂᑦ ᐅᓂᒃᑳᓂᒃ.    

ᑕᐃᒎᓯᓕᐅᖅᑏᑦ ᐊᑐᓚᐅᓐᖏᑦᑐᑦ ᑖᒃᓱᒥᖓ ᐱᔪᓐᓇᐅᒻᒥᒃ 2014-15ᒥ. 

ᑕᐃᒎᓯᓕᐅᖅᑏᑦ ᐋᖅᑭᒃᓯᔪᓐᓇᕆᕗᑦ, ᕿᒥᕐᕈᓗᑎᒃ, ᐊᑐᖅᑕᐅᓕᖁᔨᓗᑎᒃ ᐅᕝᕙᓘᓐᓂᑦ ᐊᐅᓚᑦᑎᓗᑎᒃ 

ᖃᐅᔨᓇᓱᓐᓂᐅᔪᒥᒃ ᐅᕝᕙᓘᓐᓂᑦ ᖃᐅᔨᓇᓱᐊᕐᓗᑎᒃ ᐱᔪᓐᓇᕐᓂᖏᓐᓂᒃ ᐃᓄᐃᑦ ᐅᖃᐅᓯᖓᓐᓂᒃ ᐊᑐᕋᔭᖅᑐᒥᒃ 

ᐊᒻᒪ ᓇᓗᓇᐃᖅᓯᔾᔪᑕᐅᓗᓂ ᑖᒃᓱᒧᖓ ᐃᓄᒻᒧᑦ ᐱᔪᓐᓇᕐᓂᖓᓂᒃ ᐃᓕᓐᓂᐊᖅᓯᒪᓂᖓᓂᒃ ᐅᕝᕙᓘᓐᓂᑦ 

ᐃᖅᑲᓇᐃᔭᕈᓐᓇᕐᓂᖓᓂᒃ ᐅᕙᓘᓐᓂᑦ ᐱᔪᓐᓇᓪᓚᕆᓐᓂᖓᓂ ᐊᑐᕐᓗᒍ ᐃᓄᐃᑦ ᐅᖃᐅᓯᖓ; 

ᑕᐃᒎᓯᓕᐅᖅᑏᑦ ᐱᖃᑕᐅᖏᓐᓇᖅᑯᑦ ᐋᖅᑭᒃᓱᐃᓂᕐᒧᑦ ᐱᔪᓐᓇᕆᐊᖃᕐᓂᕐᒧᑦ ᐊᒻᒪ ᐊᑐᖅᑕᐅᔪᓐᓇᕋᔭᖅᑐᒥᒃ 

ᖃᐅᔨᓴᕈᑕᐅᓗᓂ ᐃᓄᒃᑐᑦ ᐱᔪᓐᓇᕐᓂᐅᔪᒥᒃ ᑕᒪᓐᓇᓗ ᓄᓇᕗᑦ ᒐᕙᒪ ᐃᓱᒪᒋᓯᒪᒻᒪᒍ ᐅᖃᐅᓯᕐᒥᒃ ᐱᔪᓐᓇᕐᓂᐅᔪᒥᒃ. 

ᒫᓐᓇᐅᔪᕐᓕ ᑖᓐᓇ ᖃᐅᔨᓴᕈᑕᐅᒐᔭᖅᑐᖅ ᐃᓄᒃᑐᑦ ᐱᔪᓐᓇᕐᓂᐅᔪᒥᒃ ᐋᖅᑭᒃᓯᒪᓐᖏᓚᖅ ᐊᑐᖅᑕᐅᒐᔭᕐᓂᖓᓄᑦ.     

ᑕᐃᒎᓯᓕᐅᖅᑏᑦ ᓴᖅᑮᔪᓐᓇᖅᑯᑦ ᑐᑭᓯᒋᐊᕈᑎᒃᓴᓂᒃ ᐊᑐᕐᓗᑎᒃ ᐃᓄᒃᑐᑦ ᐅᖃᐅᓯᕐᒥᒃ 

ᑕᐃᒎᓯᓕᐅᖅᑏᑦ ᐃᑲᔪᖅᓯᒪᕗᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᑦᑎᑐᑦ ᐊᒻᒪ ᖃᓪᓗᓈᑎᑐᑦ ᐅᖃᓕᒫᒐᕐᓄᑦ ᐅᖓᑖᓃᑦᑐᑎᒃ 

250 ᐅᖃᐅᓰᑦ ᐊᒻᒪ ᖃᓄᐃᑦᑑᓂᖏᓐᓄᑦ ᑐᕌᖓᓂᖃᖅᑐᑦ ᑎᒥᖓᓄᑦ ᐃᓄᑉ, ᖃᓄᐃᓐᖏᑦᑎᐊᕆᐊᖃᕐᓂᕐᒧᑦ ᐊᒻᒪ 

ᐋᓐᓂᐊᓂᕐᒧᑦ. ᑖᒃᑯᐊ ᕿᒥᕐᕈᐊᒐᕋᓛᑦ ᑐᓂᐅᖅᑲᖅᑕᐅᓚᐅᖅᑯᑦ ᐅᖁᒪᐃᓐᓂᓂᐊᕐᕕᓐᓄᑦ ᓄᓇᕗᒻᒥ, ᐋᑐᕚᒧᑦ ᐊᒻᒪᓗ 

ᐅᐊᓇᐸᐃᒃᒧᑦ.    

ᑕᐃᒎᓯᓕᐅᖅᑏᑦ ᐅᖃᐅᔨᒋᐊᕈᓐᓇᖅᑯᑦ ᐅᕝᕙᓘᓐᓂᑦ ᑐᓂᓯᒍᓐᓇᖅᑯᑦ ᐅᓂᒃᑳᓂᒃ ᐅᖃᐅᓯᓕᕆᓂᕐᒧᑦ ᒥᓂᔅᑕᒧᑦ.   

ᑐᓂᓯᔪᖃᓚᐅᓐᖏᑦᑐᖅ ᐅᖃᐅᓯᓕᕆᓂᕐᒧᑦ ᒥᓂᔅᑕᒧᑦ 2013-14ᖑᑎᓪᓗᒍ.  

ᑕᐃᒎᓯᓕᐅᖅᑏᑦ ᑭᒃᑯᑐᐃᓐᓇᕐᓂᒃ ᐃᓄᓐᓂᒃ ᐅᖃᖃᑎᖃᕈᓐᓇᖅᑯᑦ ᐅᕝᕙᓘᓐᓂᑦ ᑲᑐᔾᔨᖃᑎᒌᒥᒃ ᐅᕝᕙᓘᓐᓂᑦ 

ᐃᓄᓐᓂᒃ ᐊᑦᑐᖅᑕᐅᓗᐊᕋᔭᖅᑑᔮᖅᑐᓂᒃ ᐊᑐᖅᑕᐅᓕᖁᔭᒃᑯᑦ ᐅᕝᕙᓘᓐᓂᑦ ᐊᑐᖅᑕᐅᓕᖁᔭᐅᒐᔭᖅᑐᓂᒃ 

ᐃᓱᒪᒋᔭᖏᓐᓂᒃ ᐅᑯᐊ ᐃᓄᐃᑦ ᑕᐃᒎᓯᓕᐅᖅᑏᑦ ᑲᑎᒪᔨᖏᓐᓂᑦ.   

ᐊᐅᓚᑦᑎᔨᒻᒪᕆᖓ ᑕᐃᒎᓯᓕᐅᖅᑏᑦ ᐅᖃᖃᑎᖃᖅᓯᒪᕗᖅ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓯᓇᖓᓂᒃ ᐅᑯᓂᖓᓗ 

ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᓂᕆᔭᖏᓐᓂᒃ ᐅᑯᐊ ᑕᐃᒎᓯᓕᐅᖅᑏᑦ ᐊᒻᒪ ᐃᓄᐃᑦ ᐊᑦᑐᖅᑕᐅᓕᕋᔭᕐᓂᖏᓐᓂᒃ 

ᐱᔾᔪᑎᒋᓪᓗᒍ ᐃᓄᒃᑐᑦ ᐅᖃᐅᓯᖅ 

 

ᑕᐃᒎᓯᓕᐅᖅᑏᑦ ᐃᖅᑲᓇᐃᔭᖅᑎᖏᑦ ᐅᖃᐅᓯᖃᓚᐅᕆᕗᑦ ᑮᓇᐅᔭᓕᕆᔨᓄᑦ ᖃᓄᐃᓕᐅᕆᐊᖃᕐᓂᕐᒥᓐᓂᒃ ᐊᒻᒪᓗ 

ᐱᔨᑦᓯᕐᓂᕆᕙᑦᑕᖏᓐᓂᒃ.   

ᓴᖅᑭᐸᓪᓕᐊᓂᐊᖅᑐᑦ ᓯᕗᓪᓕᐅᑎᔭᕆᐊᓖᑦ   
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 2015ᒥᑦ 2018ᒧᑦ ᐊᐅᓚᓂᕆᒐᔭᖅᑕᖓᓄᑦ ᐸᕐᓇᐅᑏᑦ ᐃᓚᖃᖅᑯᑦ ᐅᑯᓂᖓ 

ᓯᕗᓕᖅᐸᐅᑎᔭᕆᐊᓕᓐᓂᒃ 2015 - 16 ᐊᕐᕌᒍᖓᓄᑦ.   

 

 ᐱᔭᕇᕐᓗᒍ ᖃᐅᔨᓇᓱᐊᕐᓂᖅ, ᖃᓄᐃᓕᖓᓂᖓ, ᐱᒋᐊᖅᑎᓪᓗᒍ ᐊᒻᒪ ᓴᖅᑭᓕᕐᓗᒍ ᐃᓄᓐᓄᑦ ᐅᓇ 

ᑕᐃᒎᓯᓕᐅᖅᑏᑦ ᐃᑭᐊᖅᓯᕕᖓ   

 ᐱᒋᐊᖅᑎᓪᓗᒍ ᐊᖏᖅᑕᐅᓯᒪᔪᖅ ᑲᑎᒪᔨᓄᑦ ᐃᓕᓐᓂᐊᕈᑕᐅᒐᔭᖅᑐᖅ ᐸᕐᓇᐅᑎ   

 ᐃᖅᑲᓇᐃᔭᖃᑎᒌᓐᓇᕐᓗᒋᑦ ᓄᓇᕗᑦ ᒐᕙᒪᑯᑦ ᐳᖅᑐᓂᖅᐹᖏᑦ ᐊᒻᒪ ᒐᕙᒪᓕᕆᔩᑦ ᐋᖅᑭᒃᓱᐃᓗᓂ 

ᖃᐅᔨᓇᓲᑎᒃᓴᐅᔪᓂᒃ ᐊᒻᒪ ᓇᓗᓇᐃᒃᑯᑕᖅᑖᕈᓐᓇᕐᓗᑎᒃ ᐃᖅᑲᓇᐃᔭᖅᑏᑦ ᐱᔪᓐᓇᕐᓂᖏᓐᓂᒃ ᐃᓄᐃᑦ 

ᐅᖃᐅᓯᖓᓂᒃ   

 ᖃᐅᔨᓇᓱᓪᓗᓂ ᐊᒻᒪ ᓴᖅᑮᓗᓂ ᓄᑖᒥᒃ ᑎᑎᕋᕐᓂᕐᒧᑦ ᐃᑲᔫᑎᒋᔪᓐᓇᖅᑐᒥᒃ ᓇᓗᓇᐃᖅᓯᓯᒪᓗᓂ 

ᐊᒥᓱᑲᓪᓚᓐᓂᒃ ᐃᓄᒃᑐᑦ ᐅᖃᐅᓯᐅᔪᓂᒃ ᐊᑐᖅᑕᐅᕙᑦᑐᓂᒃ ᐅᖃᓪᓚᓂᒃᑯᑦ ᓄᓇᕗᒻᒥ    

 ᐋᖅᑭᒃᓯᓗᓂ ᐊᒻᒪ ᐱᒋᐊᖅᑎᑦᑎᓗᓂ ᑕᐃᒎᓯᓕᐅᖅᑏᑦ ᑐᓴᐅᒪᖃᑦᑕᐅᑎᓂᕐᒧᑦ ᐸᕐᓇᐅᑎᖓᓂᒃ   

 ᑐᑭᓯᒋᐊᕈᑎᒃᓴᓂᒃ ᑲᑐᔾᔨᖃᑎᒌᖃᑦᑕᕐᓗᓂ ᐋᖅᑭᑦᑕᐅᓯᒪᔪᓂᒃ ᑕᐃᒎᓯᕐᓂᒃ ᐅᑯᓄᖓ ᐃᓕᖅᑯᓯᓕᕆᔨᒃᑯᓐᓄᑦ 

ᐊᒻᒪ ᐱᓕᕆᕝᕕᐅᔪᒧᑦ ᐱᔨᑦᓯᓂᕐᒧᑦ ᒪᓕᓪᓗᒍ ᑐᑭᓯᐅᒪᖃᑦᑕᐅᑎᓂᖅ ᑖᒃᑯᓇᓐᖓᑦ ᒪᕐᕉᓐᓂᑦ ᑎᒥᐅᔫᓂᑦ.   

 ᐃᓚᒋᔭᐅᓗᓂ ᐅᑯᓄᖓ ᐃᓄᐃᑦ ᑕᐱᕇᑦ ᑳᓇᑕᒦᓐᖔᖅᓯᒪᔪᑦ ᐱᓕᕆᖃᑎᒌᖃᑦᑕᕐᓂᖏᓐᓄᑦ ᐆᒧᖓ ᐊᑕᐅᓯᖅ 

ᐃᓄᒃᑐᑦ ᑎᑎᕋᐅᓯᖅ   

 ᐃᑲᔪᖅᑐᕐᓗᒋᑦ ᒐᕙᒪᒃᑯᓐᓂ ᐱᓕᕆᕝᕕᐅᔪᑦ, ᑭᒃᑯᑐᐃᓐᓇᕐᓄᑦ ᑲᑐᔾᔨᖃᑎᒌᖑᔪᑦ, ᓄᓇᓖᑦ ᐋᖅᑭᒃᓱᐃᓂᒃᑯᑦ 

ᐱᔪᓐᓇᒻᒪᕆᓐᓂᒃᑯᑦ ᐃᓄᐃᑦ ᐅᖃᐅᓯᖓᒍᑦ ᑕᐃᒎᓯᓕᐅᕐᓂᕐᒥᒃ.    

ᐃᓄᐃᑦ ᑕᐃᒎᓯᓕᐅᖅᑎᑯᓐᓃᑦᑐᑦ   
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐃᓛᒃᑯᑦ ᑎᒥᐅᒻᒪᑦ ᐊᓪᓚᕝᕕᖃᖅᑐᓂᒃ ᐅᕙᓐᖔᖅᓯᒪᓪᓗᑎᑦ ᓄᓇᕗᑦ 

ᒐᕙᒪᒃᑯᖏᓐᓂᑦ ᓴᖅᑭᖅᓯᒪᓪᓗᓂ ᒪᓕᑦᑐᒍ ᐅᓇ ᐃᓄᐃᑦ ᐅᖃᐅᓯᖏᓐᓂᒃ ᓴᐳᒥᑦᑎᓂᕐᒧᑦ ᐱᖁᔭᖅ. ᑕᐃᒎᓯᓕᐅᖅᑏᑦ 

ᑲᑎᒪᔨᖃᖅᑯᑦ ᑕᓪᓕᒪᓂᒃ ᑎᒃᑯᐊᖅᑕᐅᓯᒪᓪᓗᑎᒃ ᐳᖅᑐᓂᖅᐹᑦ ᑲᑎᒪᔨᖏᓐᓂᒃ (ᒥᓂᔅᑕᐃᑦ) ᒪᓕᑦᑐᒍ 

ᐊᑐᖅᑕᐅᓕᖁᓯᒪᔭᖏᑦ ᐅᖃᐅᓯᓕᕆᓂᕐᒧᑦ ᒥᓂᔅᑕᒧᑦ. ᑖᒃᑯᐊ ᐃᓚᒋᔭᐅᔪᑦ ᑲᑎᒪᔨᖏᓐᓄᑦ ᑎᒃᑯᐊᖅᑕᐅᓯᒪᕗᑦ ᐊᕐᕌᒍᓄᑦ 

ᐱᖓᓱᓄᑦ ᓄᑖᕈᖅᑎᑕᐅᒃᑲᓐᓂᕈᓐᓇᖅᑐᑎᓪᓗ ᑎᒃᑯᐊᖅᑕᐅᒃᑲᓐᓂᕈᓐᓇᖅᑐᑎᓪᓗ.  

ᓄᓇᕗᑦ ᒥᓂᔅᑕᖓ ᐅᖃᐅᓯᓕᕆᓂᕐᒧᑦ ᑎᒃᑯᐊᖅᓯᒍᓐᓇᖅᑯᖅ ᐅᖃᖅᑎᑦᑎᔨᒥᒃ ᐊᒻᒪ ᑐᖏᓕᖓᓂᒃ ᐅᑯᓄᖓ 

ᑕᐃᒎᓯᓕᐅᖅᑎᑯᓐᓄᑦ ᐅᖃᖃᑎᖃᓚᐅᕐᓗᓂ ᑲᑎᒪᔨᖏᓐᓂᒃ. 2014-15ᒥ ᑖᒃᑯᐊ ᑲᑎᒪᔨᖏᑦ ᑕᐃᒎᓯᓕᐅᖅᑏᑦ 

ᐅᑯᐊᖑᓚᐅᖅᑯᑦ:   

ᐃᓚᐃᔾᔭ ᐃᖅᖢᒃ, ᐅᖃᖅᑎᑦᑎᔨ  

ᒥᐅᕆᔭᒻ ᐊᒡᓗᒃᑲᖅ, ᐅᖃᖅᑎᑦᑎᔨᐅᑉ ᑐᖏᓕᖓ     

ᐆᕕᑎ ᐊᓚᑲᓐᓄᐊᖅ, ᕿᑎᕐᒥᐅᓄᑦ ᑲᑎᒪᔨ   

ᑕᐃᓯ ᑎᐊᓚ, ᕿᑭᖅᑖᓗᒻᒧᑦ ᑲᑎᒪᔨ   

ᒥᐊᓕ ᐊᑐᐊᑦ ᑖᒻᓴᓐ, ᑭᕙᓪᓕᕐᒧᑦ ᑲᑎᒪᔨ       

 

2014-15ᖑᑎᓪᓗᒍ ᑕᐃᒎᓯᓕᐅᖅᑏᑦ ᐃᑲᔪᖅᑐᖅᑕᐅᓚᐅᖅᑯᑦ ᐅᑯᓄᖓ ᐃᖅᑲᓇᐃᔭᖅᑎᓄᑦ ᑎᒃᑯᐊᖅᑕᐅᓯᒪᔪᑦ ᑲᑎᒪᔨᓂᑦ:   

ᓄᑕᕋᕐᔪᒃ ᐊᕐᓇᐅᔪᒪᔪᖅ, ᐊᐅᓚᑦᑎᔨᒻᒪᕆᒃ   

ᐋᓚᓐ ᐊᐅᒃᓵᖅ, ᑲᒪᔨ ᐅᖃᐅᓯᖅ ᓴᖅᑭᔭᖅᑎᑦᑎᒋᐊᕐᓂᕐᒧᑦ   

ᓈᓯ ᑭᓴᖅ, ᑎᑎᖅᑭᕆᔨ    

ᒥᑐᓚ ᕕᓄᒍᐸᓐ, ᐊᐅᓚᑦᑎᔨ ᑮᓇᐅᔭᓕᕆᔨ   

ᕇᑕ ᓱᑐᕆᒃᓚᓐ, ᐊᐅᓚᑦᑎᔨ ᖃᐅᔨᓇᓱᐊᕐᓂᕐᒧᑦ ᐊᒻᒪ ᖃᐅᔨᓴᕐᓂᕐᒧᑦ   

ᔫᓇ ᕿᓚᕝᕙᖅ, ᑕᐃᒎᓯᓕᐅᖅᑎ, ᒐᕙᒪᒃᑯᓐᓄᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ  

ᒪᐃᑯ ᑯᒃ, ᐅᖃᐅᓯᓕᕆᔨ   

ᒫᑕ ᑯᓄᒃ, ᑕᐃᒎᓯᓕᐅᖅᑎ, ᓇᒻᒥᓂᖅ ᐊᐅᓚᔪᓄᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ.   

  



 
 
 
 
 
 
 
 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᓇᓕᖅᑲᑦ ᐊᑭᓕᖅᓱᕆᐊᖃᖅᓯᒪᔪᓄᑦ 

ᒫᑦᓯ 31, 2015 



ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᒫᑦᓯ 31, 2015 

ᐃᖕᒥᒃᑯᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ 

ᒥᓂᔅᑕᖓᓄᑦ ᐃᓕᖅᑯᓯᓕᕆᔨᒃᑯᑦ, ᓄᓇᕗᒻᒥ ᒐᕙᒪᖓᑦ ᑲᑎᒪᔨᖏᓐᓄᓪᓗ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ  

ᑕᒻᒪᖅᓯᒪᔪᖅᓯᐅᖅᓯᒪᔪᒍᑦ ᐊᑕᔪᓂᒃ ᓇᓕᖅᑲᑦ ᐊᑭᓕᖅᓱᕆᐊᖃᖅᓯᒪᔪᓄᑦ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᓐᓂ ᐊᒃᑐᐊᔪᓄᑦ ᐊᑭᓕᖅᓱᕆᐊᓕᖕᓄᑦ ᐊᐅᓚᑦᑎᓂᕐᒧᑦ ᐱᔪᓐᓇᐅᑎᓕᒃ ᒪᓕᒃᖢᓂ ᐃᓄᐃᑦ 

ᐅᖃᐅᓯᖏᓐᓂᒃ ᓴᐳᔾᔨᓂᕐᒧᑦ ᒪᓕᒐᖓᓂ ᓄᓇᕗᒻᒥ ᐊᕐᕌᒍᖓᓄᑦ ᐃᓱᓕᖦᖢᓂ ᒫᑦᓯ 31, 2015, ᓇᐃᓈᖅᓯᒪᔪᕐᓗ 

ᐊᓚᒐᐃᑦᑐᑦ ᑮᓇᐅᔭᓕᕆᓂᕐᒧᑦ ᐊᑐᐊᒐᑦ ᐊᓯᖏᓪᓗ ᑐᑭᓯᑎᑦᑎᒋᐊᕈᑎᒃᓴᑦ.  
 

ᐊᐅᓚᑦᑎᔨᐅᑉ ᑲᒪᒋᔭᕆᐊᖃᖅᑕᖏᑦ ᓇᓕᖅᑲᑦ ᐊᑭᓕᖅᓱᕆᐊᖃᖅᓯᒪᔪᓄᑦ  

ᐊᐅᓚᑦᑎᔨ ᑲᒪᒋᔭᖃᖅᑐᖅ ᐸᕐᓇᐃᓂᕐᒧᑦ ᑖᔅᓱᒥᖓ ᓇᓕᖅᑲᑦ ᐊᑭᓕᖅᓱᕆᐊᖃᖅᓯᒪᔪᓄᑦ ᒪᓕᒃᓗᓂ 

ᑮᓇᐅᔭᓕᕆᓂᕐᒨᖓᔪᓂᑦ ᓇᓗᓇᐃᖅᑕᐅᓯᒪᔪᓂᑦ ᑎᑎᖅᑲᖅ 2−ᒥ ᓇᓕᖅᑲᑦ ᐊᑭᓕᖅᓱᕆᐊᖃᖅᓯᒪᔪᓂᑦ, ᐃᓗᐊᓂᓗ 
ᐊᐅᓚᑦᑎᓂᕐᒥᑦ ᐊᐅᓚᑦᑎᔨᐅᑉ ᑕᐃᒪᐃᖁᔭᖏᓐᓂᒃ ᐱᔭᕆᐊᓕᒃ ᐱᖁᓪᓗᒋᑦ ᐸᕐᓇᐃᓂᖅ ᓇᓕᖅᑲᑦ 
ᐊᑭᓕᖅᓱᕆᐊᖃᖅᓯᒪᔪᓄᑦ ᐱᖁᑎᖏᓐᓂᒃ ᑕᒻᒪᖅᓯᒪᔪᖅᑕᖃᖅᑎᓐᓇᒋᑦ, ᐱᕋᔭᖕᓂᒃᑯᑦ ᑕᒻᒪᑐᐃᓐᓇᕐᓂᒃᑯᓪᓘᓐᓃᑦ.  

ᑕᒻᒪᖅᓯᒪᔪᖅᓯᐅᖅᑎᐅᑉ ᑲᒪᒋᔭᕆᐊᖃᖅᑕᖏᑦ 

ᑲᒪᒋᔭᕆᐊᖃᖅᑕᕗᑦ ᐃᓱᒪᒋᔭᑦᑎᓐᓂᒃ ᐅᖃᐅᓯᖃᕐᓂᖅ ᓇᓕᖅᑲᑦ ᐊᑭᓕᖅᓱᕆᐊᖃᖅᓯᒪᔪᓄᑦ ᒪᓕᒃᓗᒋᑦ ᑲᓇᑕᒥᐅᑦ 

ᓈᒻᒪᒋᔭᐅᒐᔪᒃᑐᖏᓐᓂᑦ ᑕᒻᒪᖅᓯᒪᔪᖅᓯᐅᖅᑎᑦ ᒪᓕᒐᒃᓴᖏᓐᓂᑦ. ᑕᐃᒃᑯᐊ ᒪᓕᒐᒃᓴᑦ ᐱᔭᕆᐊᖃᖅᑐᑦ ᒪᓕᑦᑎᐊᕐᓗᑎᒍᑦ 

ᐋᖅᑭᐅᒪᑎᑦᑎᑎᐊᕐᓂᒃᑯᑦ ᐱᔭᕆᐊᓕᖕᓂᑦ ᐸᕐᓇᐃᓗᓂᓗ ᐱᓕᕆᐊᕆᓗᒋᓪᓗ ᑕᒻᒪᖅᓯᒪᔪᖅᓯᐅᕈᑏᑦ ᑎᒍᓯᓂᕐᒧᑦ 

ᑐᑭᖃᑦᑎᐊᖅᑐᓂᑦ ᐱᓂᐊᕐᓂᕐᓂᑦ ᐱᓪᓗᒋᑦ ᓇᓕᖅᑲᑦ ᐊᑭᓕᖅᓱᕆᐊᖃᖅᓯᒪᔪᓄᑦ ᐱᖁᑎᖏᑦ 

ᑕᒻᒪᖅᓯᒪᔪᖅᑕᖃᖅᑎᓐᓇᒋᑦ.  

ᑕᒻᒪᖅᓯᒪᔪᖅᓯᐅᖅᑎᑦ ᐃᓚᐅᑎᑦᑎᔪᑦ ᐱᓕᕆᓂᕐᓂᑦ ᐊᑐᐊᒐᓂᑦ ᑎᒍᓯᓗᑎᒃ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᖃᐅᔨᔾᔪᑎᓂᑦ 

ᖃᔅᓯᐅᓂᖏᓐᓂᒃ ᓴᖅᑭᑕᐅᓯᒪᔪᓂᒃᓗ ᓇᓕᖅᑲᑦ ᐊᑭᓕᖅᓱᕆᐊᖃᖅᓯᒪᔪᓄᑦ. ᐊᑐᐊᒐᑦ ᓂᖁᐊᖅᑕᐅᔪᑦ ᐱᑎᑦᑎᔪᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐃᖅᑲᖅᑐᐃᓂᖓᓂᒃ, ᐃᓚᐅᖃᑕᐅᓪᓗᓂ ᖃᐅᔨᓴᕐᓂᖅ ᐊᑦᑕᕐᓇᕈᓐᓇᖅᑐᓄᑦ ᐱᖁᑎᑦ 

ᑕᒻᒪᖅᓯᒪᔪᖅᑕᖃᖅᑎᓐᓇᒋᑦ ᓇᓕᖅᑲᑦ ᐊᑭᓕᖅᓱᕆᐊᖃᖅᓯᒪᔪᓄᑦ, ᐱᕋᔭᖕᓂᒃᑯᑦ ᑕᒻᒪᑐᐃᓐᓇᕐᓂᒃᑯᓪᓘᓐᓃᑦ. 

ᐊᑐᕐᑎᓪᓗᒋ ᑕᐃᒃᑯᐊ ᐊᑦᑕᕐᓇᕐᑐᓄᑦ ᖃᐅᔨᓴᕐᓃᑦ, ᑕᒻᒪᖅᓯᒪᔪᖅᓯᐅᖅᑎ ᐃᓱᒪᒋᔭᖃᖃᑦᑕᖅᑐᖅ ᐃᓗᐊᓃᑦᑐᓂᑦ 

ᐊᐅᓚᑦᑎᓂᕐᒥ ᐱᔪᓐᓇᖅᑎᐅᔫᑉ ᐸᕐᓇᐃᓂᖓᓂ ᓇᓕᖅᑲᑦ ᐊᑭᓕᖅᓱᕆᐊᖃᖅᓯᒪᔪᓄᑦ ᐋᖅᑭᒃᓱᐃᓂᐊᕐᓗᓂ 

ᑕᒻᒪᖅᓯᒪᔪᓕᕆᓂᐅᑉ ᐊᑐᐊᒐᖏᓐᓂ ᓈᒻᒪᒃᑐᓂᑦ ᐊᑐᖅᑕᐅᓂᑯᕕᓂᕐᓄᑦ, ᑭᓯᐊᓂ ᐱᔾᔪᑎᒋᓗᒎᖏᑦᑐᖅ ᓴᖅᑭᑎᑦᑎᓂᕐᒥ 

ᐃᒪᐃᓕᖓᖁᔭᖓᓂᑦ ᑲᔪᓯᓂᖃᑦᑎᐊᕐᓂᖓᓂ ᐱᔪᓐᓇᖅᑎᐅᔫᑉ ᐃᓗᐊᓃᑦᑐᑦ ᐊᐅᓚᔾᔪᑎᖏᓐᓂ. ᑕᒻᒪᖅᓯᒪᔪᖅᓯᐅᕐᓂᖅ 

ᐃᓚᐅᑎᑦᑎᖕᒥᔪᖅ ᖃᐅᔨᓴᕐᓂᕐᒥᑦ ᓈᒻᒪᖕᓂᖏᓐᓂᒃ ᑮᓇᐅᔭᓕᕆᔾᔪᑏᑦ ᐊᑐᐊᒐᖏᓐᓂᑦ ᐊᑐᖅᑕᐅᔪᓂᑦ 

ᑐᑭᖃᑦᑎᐊᕐᓂᖓᓗ ᑮᓇᐅᔭᓕᕆᓂᐅᑉ ᓇᓚᐅᑦᑖᕐᑕᐅᓂᖏᑦ ᐋᖅᑭᒃᑕᐅᔪᑦ ᐊᐅᓚᑦᑎᔨᓄᑦ, ᐊᒻᒪᓗᑦᑕᐅᖅ ᖃᐅᔨᓴᕐᓂᖅ 

ᑕᒪᐃᓐᓂᒃ ᐅᓂᒃᑳᖅᑕᐅᔪᓂᑦ ᓇᓕᖅᑲᑦ ᐊᑭᓕᖅᓱᕆᐊᖃᖅᓯᒪᔪᓄᑦ.  

ᐅᒃᐱᕈᓱᒃᑐᒍᑦ ᑕᒻᒪᖅᓯᒪᔪᖅᓯᐅᕐᓂᕐᒨᖓᔪᑦ ᓇᓗᓇᐃᒃᑯᑎᒃᓴᑦ ᐱᔭᕗᑦ ᓈᒻᒪᒃᓗᑎᒃ ᓈᒻᒪᖕᒪᖔᑕᓗ ᐱᑎᑦᑎᓂᕐᒧᑦ 

ᐊᑐᖅᐸᒃᑐᓂᑦ ᑕᒻᒪᖅᓯᒪᔪᖅᓯᐅᕐᑎᑦᑎᑦᑕ ᐃᓱᒪᒋᔭᑦᑎᓐᓄᑦ.  

ᐃᓱᒪᒋᔭᕗᑦ 

ᐃᓱᒪᒋᔭᑦᑎᒍᑦ, ᓇᓕᖅᑲᑦ ᐊᑭᓕᖅᓱᕆᐊᖃᖅᓯᒪᔪᓄᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᓴᖅᑭᑎᑦᑎᓗᑎᒃ 

ᐊᔾᔨᒌᒃᑐᒃᑯᑦ, ᐱᖁᑎᓕᒫᓄᑦ ᐃᒃᐱᒋᑦᑎᐊᕐᓂᒃᑯᑦ ᐊᑭᓕᖅᓱᕆᐊᖃᖅᓯᒪᔪᓄᑦ ᐊᒃᑐᐊᓂᖃᖅᑐᓄᑦ ᐊᐅᓚᑦᑎᓂᕐᒧᑦ 

ᐱᔪᓐᓇᕐᓂᕐᒧᑦ ᒪᓕᒃᓗᓂ ᐃᓄᐃᑦ ᐅᖃᐅᓯᖏᓐᓂᒃ ᓴᐳᔾᔨᓂᕐᒧᑦ ᒪᓕᒐᕐᒥᑦ ᓄᓇᕗᑦᒧᑦ ᐊᕐᕌᒍᖓᓄᑦ ᐃᓱᓕᓪᓗᓂ ᒫᑦᓯ 

31, 2015 ᒪᓕᒃᓗᓂ ᐊᑐᖅᑕᐅᕙᒃᑐᖅ ᑮᓇᐅᔭᓕᕆᓂᕐᒧᑦ ᓴᖅᑮᓂᕐᒥᑦ ᑎᑎᖅᑲᖅ 2−ᒥ ᓇᓕᖅᑲᑦ 

ᐊᑭᓕᖅᓱᕆᐊᖃᖅᓯᒪᔪᓄᑦ.  

ᐅᓂᒃᑳᖅ ᐊᓯᖏᓐᓄᑦ ᒪᓕᒐᖅᑎᒍᑦ ᐊᑐᐊᒐᓄᓪᓗ ᐱᔭᕆᐊᓕᖕᓂᑦ 
 

ᐅᓂᒃᑳᖃᕆᐊᒃᑲᓐᓂᕐᒥᔪᒍᑦ, ᒪᓕᒃᓗᒋᑦ ᑮᓇᐅᔭᓕᕆᓂᕐᒧᑦ ᒪᓕᒐᖅ ᓄᓇᕗᒻᒧᑦ, ᐃᓱᒪᒋᔭᑦᑎᒍᑦ, ᑕᐃᒪᐃᑦᑎᐊᖅᑐᑦ 

ᕿᒥᕐᕈᐊᑦ ᑮᓇᐅᔭᓕᕆᔾᔪᑎᖏᑦ ᐱᓯᒪᔭᐅᖏᓐᓇᖅᑐᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓄᑦ, ᓇᓕᖅᑲᑦ 

ᐊᑭᓕᖅᓱᕆᐊᖃᖅᓯᒪᔪᓄᑦ ᐊᖏᖃᑎᒌᒍᑎᒦᑦᑐᑦ ᐃᓕᐅᖅᑲᖅᑕᐅᓯᒪᔪᓪᓗ ᖃᐅᔨᓯᒪᔭᕗᑦ, 

ᐃᒃᐱᒋᑦᑎᐊᖅᑕᐃᓐᓇᕆᓪᓗᒋᑦ, ᐊᑐᖅᑐᑦ ᒪᓕᒐᒃᑯᑦ ᓴᙱᓂᖏᓐᓄᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦᑯᓐᓄᑦ.  

 

 
 
ᐃᖃᓗᐃᑦ, ᓄᓇᕗᑦ                       ᑮᓇᐅᔭᓕᕆᔩᑦ ᔪᓚᐃ 8, 2015 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
 

 

ᓇᓕᖅᑲᑦ ᐊᑭᓕᖅᓱᕆᐊᖃᖅᓯᒪᔪᓄᑦ ᐊᕐᕌᒍ 

ᐃᓱᓕᑦᑐᒧᑦ ᒫᑦᓯ 31, 2015  
 
 

ᑮᓇᐅᔭᖅᑐᕈᑎᑦ ᑕᐃᒪᐃᑦᑐᑦ   ᑕᐃᒪᐃᑦᑐᑦ 

2015 2015 2014
(ᖃᐅᔨᓴᖅᑕᐅᓯᒪᙱᑦᑐᑦ)  

 

ᐊᑭᓕᖅᓱᕆᐊᖃᖅᓯᒪᔪᑦ 

ᐃᖅᑲᓇᐃᔭᖅᑎᓪᓚᕆᖕᓄᑦ ᑮᓇᐅᔾᔭᒃᓵᑦ $ 1,018,000   $ 821,341   $ 787,929
ᐃᖅᑲᓇᐃᔭᓚᐅᑲᒃᑐᓄᑦ ᑮᓇᐅᔾᔭᒃᓵᑦ 88,000   158,241   131,131
ᐊᐅᓪᓚᕈᑏᑦ ᐃᖏᕐᕋᔾᔪᑏᓪᓗ 320,000   303,597   243,924
ᐱᖁᑎᑦ ᓱᓇᒃᑯᑖᓪᓗ 150,000   73,872   55,202
ᓂᐅᕕᖅᑕᐅᔪᓄᑦ ᐱᔨᑦᑎᕋᐅᑏᑦ 200,000   43,666   76,361
ᑳᓐᑐᐊᒃᑎᒍᑦ ᐱᔨᑦᑎᕋᐅᑏᑦ 310,000   63,957   298,525
ᐊᑭᓕᒐᒃᓵᕐᔪᑦ ᐊᑭᓕᐅᑏᓪᓗ 50,000   5,814   2,220
ᐊᓯᖏᑦ ᐊᑭᓕᒐᒃᓴᑦ 40,000   0   0
ᖃᕋᓴᐅᔭᑦ ᓯᓚᑖᓃᑦᑐᑦ ᐃᓗᐊᓃᑦᑐᓪᓗ 0   67,334   71,456
ᒥᑭᑦᑐᑦ ᐊᑭᑐᔪᓄᑦ ᐱᖁᑎᑦ 0 29,811   0
 

$ 2,176,000
 

$ 1,567,633 
   

$ 1,666,748

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
 

 

ᑎᑎᖅᑲᑦ ᓇᓕᖅᑲᑦ ᐊᑭᓕᖅᓱᕆᐊᖃᖅᓯᒪᔪᓄᑦ 

ᐊᕐᕌᒍᖓ ᐃᓱᓕᑎᓪᓗᒍ ᒫᑦᓯ 31, 2015  
 
 
1. ᖃᓄᐃᓕᖓᓂᖓ ᐱᔪᓐᓇᖅᑎᐅᔪᖅ  
 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐊᐅᓚᑦᑎᓲᑦ ᑕᐃᑰᓇ ᐃᓄᐃᑦ ᐅᖃᐅᓯᖏᓐᓂᑦ ᓴᐳᒻᒦᓂᖅ ᐱᖁᔭᖅ 

ᓄᓇᕗᒻᒧᑦ. ᐱᔾᔪᑎᖓ ᐱᔪᓐᓇᖅᑎᐅᑉ ᐊᖏᒃᓕᒋᐊᖅᑎᓪᓗᒍ ᖃᐅᔨᒪᓂᖅ ᐱᒡᒍᓂᕐᓗ ᐊᑐᐃᓐᓇᐅᔪᑦ 

ᐃᒃᐱᒋᑦᑎᐊᕐᓗᒍ ᐃᓄᐃᑦ ᐅᖃᐅᓯᖓᑦ, ᐃᓱᒪᒋᓗᒍᓗ ᖃᓄᖅᑑᕈᑎᒃᓴᓪᓗ ᐋᖅᑭᒃᐸᒃᓗᒋᑦ ᐃᓄᐃᑦ 

ᐅᖃᐅᓯᖏᓐᓂᒃ ᐊᑐᕐᓂᕐᒥ, ᐱᕙᓪᓕᐊᑎᑦᑎᓂᖏᑦ ᒪᓕᒐᒃᓴᓕᐅᕐᓃᓪᓗ. ᐱᔪᓐᓇᖅᑎᐅᔫᑉ ᐱᑕᖃᐃᓐᓇᕐᓂᖓ 

ᒪᓕᒃᑐᖅ ᐃᑲᔪᐃᓐᓇᕐᓂᕐᒥᑦ ᓄᓇᕗᒻᒥ ᒐᕙᒪᒃᑯᓐᓂ.  
 

2. ᐊᓚᒐᐃᑦᑐᑦ ᑮᓇᐅᔭᓕᕆᓂᕐᒧᑦ ᐊᑐᐊᒐᑦ 
 

ᑮᓇᐅᔭᓕᕆᓂᕐᒧᑦ ᐊᑐᐊᒐᑦ ᒪᓕᒃᑕᐅᓪᓗᓂ ᐱᔪᓐᓇᖅᑎᒧᑦ ᒪᓕᒃᖢᓂ ᑮᓇᐅᔭᓕᕆᓂᕐᒧᑦ ᐱᖁᔭᕐᒥ 

ᑮᓇᐅᔭᓕᕆᓂᕐᒧᓪᓗ ᒪᓕᒋᐊᓕᖕᓂ ᓄᓇᕗᒻᒥ ᒐᕙᒪᒃᑯᓐᓂ ᐃᓚᐅᑎᓪᓗᒋᓪᓗ ᐊᑖᓃᑦᑐᑦ ᑮᓇᐅᔭᓕᕆᓂᕐᒧᑦ 

ᐊᑐᐊᒐᑦ:  
 

(a) ᐊᑐᕐᓂᖅ ᓇᓚᐅᑦᑖᖅᑕᐅᔪᓂᑦ 

ᐸᕐᓇᐃᓂᖅ ᓇᓕᖅᑲᑦ ᐊᑭᓕᖅᓱᕆᐊᖃᖅᓯᒪᔪᓄᑦ ᐱᔪᓐᓇᖅᑎᒧᑦ ᐱᔭᕆᐊᓕᒃ ᐊᐅᓚᑦᑎᓂᕐᒥᑦ 

ᓇᓚᐅᑦᑖᓕᐅᕐᓗᓂ ᐃᒪᓐᓇᐃᓐᓂᕋᓱᒋᔭᓂᒃᓗ ᑐᙵᕕᖃᕐᓗᑎᒃ ᓇᓗᓇᐃᔭᕈᑎᓂᑦ ᐊᑐᐃᓐᓇᐅᔪᓂᑦ ᐅᓪᓗᖓᓂ 

ᑮᓇᐅᔭᓕᕆᓂᕐᒧᑦ ᓇᓕᖅᑲᓂᑦ. ᑕᐃᒪᐃᒻᒪᑦ, ᑕᐃᒪᐃᑦᑐᑦ ᐱᔭᕇᖅᑎᓪᓗᒋᑦ ᐊᔾᔨᒋᙱᑦᑐᓐᓇᖅᑕᖓ ᑕᐃᒃᑯᐊ 

ᓇᓚᐅᑦᑖᖅᑕᐅᔪᑦ.  
 

(b) ᓄᐊᑉᐸᓪᓕᐊᔪᓂᑦ ᑐᙵᕕᖃᕐᓂᖅ 

ᓇᓕᖅᑲᑦ ᐊᑭᓕᖅᓱᕆᐊᖃᖅᓯᒪᔪᓄᑦ ᐸᕐᓇᒃᑕᐅᓯᒪᔪᖅ ᓄᐊᑉᐸᓪᓕᐊᔪᓄᑦ ᑐᙵᕕᖃᕐᖢᓂ ᑮᓇᐅᔭᓕᕆᓂᕐᒧᑦ.  


